
ВОВЕД ВО АЛАТКИТЕ И ВО РЕСУРСИТЕ ЗА ПРОВЕРКА НА ФАКТИ

Вовед
  Овој дел од модулот претставува детален преглед на алатките и ресурсите што се
користат за проверка на факти. Преку динамичен контекст ќе ги истражиме најновите и
најефикасните алатки што обезбедуваат соодветни резултати при проверка на информации.
Од веб-страници посветени на проверка на фактите, каде што етичките стандарди и
методологиите за верификација се најточни, до конкретни алатки и платформи кои
интегрираат напредни технологии. Овде ќе се задржиме на богатството на достапни
можности.
   
Алатки и ресурси
1. Snopes
Snopes е веб-страница која обезбедува детални факти и контексти за најразлични тврдења
и информации. Корисниците можат да пребаруваат различни теми и да добиваат
објективни историски и фактолошки контексти.
https://www.snopes.com/ 

2. Factcheck.org
Оваа платформа е посветена на проверка на фактите и анализа на тврдењата во јавниот
простор. Обезбедува важни факти, извори и објективни анализи во разбирање на
веродостојноста на информациите.
https://www.factcheck.org/

3. Google Fact Check Explorer
Тоа е алатка која генерира проверка на факти од реномирани извори ширум светот. Преку
неа, корисниците имаат можност да пребаруваат тврдења и да видат дали се проверени.
Помага во проверката на информации преку преглед на статии за проверка на факти од
различни извори.
https://toolbox.google.com/factcheck/explorer

4. Politifact
Веб-страница која ги проверува тврдењата на политичарите во светот и им доделува
различни степени на вистинитост.
https://www.politifact.com/

5. BBC Reality Check
Серија на анализи кои ги проверуваат тврдењата и информациите што ги среќаваме во
медиумите.
https://www.bbc.com/news/reality_check

6. Full Fact
Независна организација за проверка на факти во Велика Британија, која се бори против лажни
вести и неточни информации.
https://fullfact.org/

7. TruthOrFiction.com:
Тоа е веб-страница која истражува гласини, измами и слично за да се утврди нивната
веродостојност и обезбедува детални објаснувања за нивните извори. На оваа веб-
страница може да најдете информации за најразлични тврдења и да дознаете дали се
вистински или не. 
https://www.truthorfiction.com/ 

  Следуваат алатки и ресурси за проверка на факти што се фокусираат на информациите од  
Балканот:

9. Балканска истражувачка мрежа за лажни вести (BIRN): 
BIRN е непрофитна организација која работи на Балканот и се фокусира на истражување и
објавување квалитетни новинарски приказни. Тие се специјализираат во областа на проверка
на факти и обезбедување објективни информации за граѓаните во регионот.
https://birn.eu.com/

10. Регионална мрежа за проверка на факти (Raskrinkavanje): 
Raskrinkavanje е иницијатива која обезбедува проверка на факти на информации што
циркулираат во медиумите и на интернет во земјите од регионот на Западен Балкан. Тие
имаат за цел да ги разоткријат и елиминираат лажните вести и дезинформациите што се
појавуваат.
https://raskrinkavanje.ba/ 

12. Вистиномер е веб-страница која обезбедува проверка на факти на тврдења и
информации кои се појавуваат во јавниот простор во Македонија. Преку Вистиномер,
корисниците можат да најдат објективна и професионално вршена анализа на различни теми
и настани, вклучувајќи политички изјави, тврдења на јавни личности и друго.
https://vistinomer.mk/ 

ТЕХНИКИ ЗА ОТКРИВАЊЕ НА ВЕРОДОСТОЈНОСТА

Во овој дел од модулот ќе ги дознаеме различните техники кои можат да ни помогнат во
откривање на веродостојноста на информациите. Ќе откриеме различни критериуми и
механизми за оценување на веродостојноста на изворите, како и практични примери.
Посебно внимание ќе биде посветено на развојот на критичко мислење и аналитички
вештини, кои се суштински за разликување на вистинските информации од лажните и
избегнување на ширењето лажни вести и дезинформации.
Еве неколку техники кои можат да ви помогнат во откривањето на веродостојноста на
информациите:

 ПРОВЕРКА НА ИЗВОРОТ (Кој објавува - автор? На кој медиум објавува? Кој го поседува
тој медиум? Дали е релевантен? Дали е авторитетен? Дали е независен? и сл.)

1.

*Избегнувајте да наседнувате на информации од непознати, непроверени и неавторитетни
извори!
  2. ДВОЈНА ПРОВЕРКА (Дали информацијата ја има и кај друг извор? Друг локален или
странски медиум?)
*Доколку повеќе извори ја потврдуваат информацијата, се зголемува веродостојноста!
    3. ПРОВЕРКА НА ДАТУМОТ (Кога е објавена информацијата?)
*Лажните вести често се шират со стари информации или претходно објавени вести!
   4. АНАЛИЗА НА ТЕКСТОТ (Дали има граматички или правописни грешки? Во кој контекст е
напишан? Дали влијае на пошироки настани или теми? Кој е мотивот? Дали има соговорници
или цитати од луѓе со име и презиме?)
* Размислете за контекстот на информациите и како се вклопуваат во пошироките настани
или теми. Треба да разберете дали информациите се претставени во вистински контекст и
дали имаат поддршка од други извори. Лажните вести често имаат скриени мотиви или
политички позадини. Избегнувајте информации од извори кои не ги почитуваат
новинарските стандарди и содржат застарени информации.
    5. КОРИСТЕЊЕ КРИТИЧКО МИСЛЕЊЕ (Кој? Кога? Како? Зошто? Кому? ...)
* Развивајте го критичкото мислење за анализа на информации. Поставувајте си прашања и
размислувајте за претпоставките, интересите и можните скриени намери зад
информациите.

   6. ПРЕГЛЕД НА РЕАКЦИИ И КОМЕНТАРИ
* Прегледајте ги коментарите и реакциите на другите корисници. Овие реакции и
коментари можат да дадат дополнителна перспектива за веродостојноста на
информациите.
    7. КОРИСТЕЊЕ АЛАТКИ ЗА ПРОВЕРКА НА ФАКТИ
*Проверете на страниците за проверка на факти дали веќе ја анализирале и објавиле нешто
за информацијата. Пр.: Snopes, FactCheck.org, Politifact или Вистиномер (Vistinomer) 

УЛОГАТА НА АЛГОРИТМИТЕ ВО ФОРМИРАЊЕТО ПЕРЦЕПЦИИ

  Во последниот дел од овој модул, ќе се задржиме на улогата на алгоритмите на
интернет-платформите во формирањето перцепции на корисниците. Ќе добиете детален
преглед за начинот на кој алгоритмите работат на социјалните мрежи и пребарувачите и
како тоа влијае на примањето и интерпретирањето на информациите. Потоа, ќе се истражат
стратегии и техники за разбирање на влијанието на алгоритмите и како можеме да ги
користиме во наша полза за разликување на вистинските информации од дезинформаците.

Разбирање на работата на алгоритмите
  Разгледувањето на основните принципи зад функционирањето на алгоритмите на
интернет-платформите е важно за разбирање на нивната улога и влијание врз нашите
перцепции и искуства. Алгоритмите се базираат на комплексни математички и логички
модели кои им овозможуваат да ги персонализираат и приспособуваат резултатите за
поединечните корисници.
   Алгоритмите за персонализација на содржината работат врз база на информации кои ги
собираат за секој поединечен корисник. Овие информации вклучуваат демографски
податоци, интереси, претходни активности и пребарувања на корисниците. Врз основа на
овие информации, алгоритмите креираат персонализиран преглед на содржината за секој
корисник, што може да вклучува реклами, содржина за читање, видеа, музика и други
видови содржини.

   Кога станува збор за резултатите на пребарувањето, алгоритмите на пребарувачите се
фокусираат на рангирање на резултатите според нивната релевантност и квалитет. За да ги
предложат најсоодветните резултати на корисниците, алгоритмите користат различни
фактори, како што се: клучните зборови, авторитетот на страниците, врските кон
страниците, локацијата и историјата на пребарувањата на корисниците и друго.
  Алгоритмите на социјалните мрежи имаат цел да ги прикажат најрелевантните и
интересни информации за корисниците, што ќе ги мотивира да останат активни на
платформите. Овие алгоритми вклучуваат фактори како што се: активноста на корисникот,
реакциите и интеракциите со содржината, приоритетите и интересите, како и други слични
фактори за да создадат индивидуализирано позитивно искуство за корисниците.

Еве неколку примери за вакви алгоритми:
Facebook News Feed Algorithm: ја приспособува содржината на новости според интересите,
активностите и врските на корисниците на социјалната мрежа.
Google Search Algorithm: ги рангира резултатите на пребарувањето според релевантноста,
авторитетот и други фактори за да ги прикаже најсоодветните информации за
корисниците.
YouTube Recommendation Algorithm: ја предлага содржината на видеа според гледањата и
одбраните категории.

Влијанието на алгоритмите врз нашите перцепции
   Како алгоритмите влијаат врз нашите перцепции? Како алгоритмите формираат наши
интереси, внимание и гледишта? Кои видови информации се покажуваат или задржуваат на
платформите и како тоа влијае на нашите убедувања и мислења?
  Влијанието на алгоритмите врз нашите перцепции е од големо значење во денешната
дигитална средина. 
  Алгоритмите преку наши интереси и внимание прикажува содржина која одговара на
нашите претходни активности и интереси. На пример, ако често гледате видеа на
определена тема на YouTube, алгоритамот ќе ви препорача слични видеа кои одговараат на
вашите интереси. Ова може да има влијание врз вашите убедувања и ставови бидејќи ви
даваат впечаток дека сите содржини во врска со таа тема се од големо значење и важни.

  Исто така, алгоритмите можат да прикажуваат одредени видови информации или
гледишта, а други не ги прикажуваат. Ова може да има влијание врз разновидноста и
објективноста на информациите кои ги примаме бидејќи може да биде промовирана
едноличност во содржината која ни се прикажува. На пример, ако често ги читате
новостите на дадена политичка партија, алгоритамот може да ви препорача само содржина
од истата партија, што може да влијае врз вашата перцепција и разбирање за дадена тема.
  Затоа е важно да развиваме критичко мислење и да бидеме свесни за влијанието на
алгоритмите врз нашите перцепции. Да го анализираме изворот на информациите, да ги
претставуваме различните гледишта и да бидеме отворени за разновидност на
информациите кои ги консумираме. 

Стратегии за разбирање и користење на алгоритмите
  Кои стратегии и техники можеме да ги користиме за да го разбереме влијанието на
алгоритмите и како да ги користиме во наша полза? Како да ги процениме и критички да ги
анализираме резултатите што ни ги прикажуваат алгоритмите за да ги разликуваме
вистинските информации од дезинформациите?
  Ова се некои од најефикасните стратегии и техники за да ги разбереме и користиме
алгоритмите на интернет-платформите во наша полза.
1. Знаење и информираност
Првата и најважна стратегија е знаење и информираност. Со тоа што сме добро
информирани, можеме да ги разликуваме вистинските информации од дезинформации и да
разбереме како алгоритмите можат да ги формираат нашите убедувања и ставови.
2. Критичко мислење и анализа
Критичкото мислење е важна стратегија за да ги процениме резултатите што ни ги
прикажуваат алгоритмите. Ова ја вклучува способноста да се анализираат информациите од
различни извори, да се размислува за нивната објективност и да се поставуваат прашања за
нивната релевантност и авторитетност.
3. Диверзификација на информациите
Диверзификацијата на информациите е важна за избегнување на ехо-коморите и
филтрирањето на информациите кои ни се прикажуваат. Ова вклучува активност за
прегледување информации од различни извори, што може да вклучува различни веб-
страници, медиуми, книги и статии.

4. Промоција на објективност и различни гледишта
Споделувањето објективни и различни гледишта може да биде ефикасен начин за
превенција на влијанието на алгоритмите. Ова вклучува поддршка на информации и мислења
кои ги претставуваат различните страни на дадена тема и промоција на критичко
размислување кај другите.
5. Користење приватни или заштитени режими
Некои интернет-платформи нудат можност за користење приватни или заштитени режими,
каде што алгоритмите не се активни или се ограничени. Ова може да биде корисно за
минимизирање на влијанието на алгоритмите и за заштита на приватноста на корисниците.

This project was funded through a U.S. Embassy grant, supported by Dig-Ed. The opinions, findings, and conclusions or recommendations expressed herein are those of the implementers/authors and do not
necessarily reflect those of the U.S. Government and Dig-Ed./Овој проект е поддржан од Амбасадата на САД и Диг-Ед. Мислењата, откритијата и заклучоците или препораките изнесени овде се на

имплементаторите/ авторите, и не ги одразуваат оние на Владата на САД и Диг-Ед. 


